
				এই পাতাটির মুদ্রণ সংশোধন করা প্রয়োজন। 
দেবী ।
মল্লিক ফুলের মত একটী ক্ষুদ্র, ঘুমন্ত শিশুর উপর স্থাপিত হইল। অমনই একটা বিচিত্ৰ বেদনা, অপূর্ব রাগিণী তাহার হৃদয়ে উচ্ছসিত হইয়া উঠিল। অনিমেষ নয়নের স্নিগ্ধ উৎফুল্ল দৃষ্ট খোকার প্রত্যেক অঙ্গ যেন আলিঙ্গন করিতে লাগিল। মুহূৰ্ত্ত মধ্যে তাহার সকল কথা স্মরণ হইল। এক দিন গভীর রজনীতে একটা তীব্ৰ বেদনায় তাহার সমুদয় ইন্দ্ৰিয় অভিভূত হইয়াছিল ; প্রদীপের আলোক চক্ষের উপর হইতে নিভিয়া গিয়াছিল, সে কথা এখন তাহার বেশ মনে পড়িল ।
মৃণালিনী সবিস্ময়ে বলিল, “এই পনের দিন তবে আপনি দিনরাত আমার পাশে বসিয়াছিলেন । আমি স্বপ্নে কেবল একটি দেবীমূৰ্ত্তি দেখিয়াছি। সে সব তা’ হ’লে মিথ্যা নয় ?”
একটি পাত্রে ঔষধ ঢালিধা মিস বসু বলিলেন, “এই ঔষধটা খাইয়া আর একটু ঘুমাইবার চেষ্টা করুন। আজ আর বেশী কথা বলিবেন না । বোধ হয়। আর জ্বর আসিবেন ।”
মৃণালিনী ধীরে ধীরে খোকার দিকে পাশ ফিরিয়া শুইল ।
তৃতীয় পরিচ্ছেদ । দিন দিন মৃণালিনী আরোগ্যলাভ করিতে লাগিল । তাহার রক্তহীন পাণ্ডুর কপোলে স্বাস্থ্যের কোমল আভা আবার ফিরিয়া
আসিতেছিল। কিন্তু এখনও সে শয্যা ছাড়িয়া বেশী দুর যাইতে পারে না।

	        এই পাতাটি অন্য কোনো ভাষায় উপলব্ধ নয়।

